
ဧကန်အမှန်ပင် အမလ်လုပ်ဆောင်ချက်များသည်
ရည်စူးချက်များအပေါ်တွင် မူတည်သည်။ လူတိုင်းသည်

မိမိရည်စူးခဲ့သည့် အရာကိုသာရရှိမည်ဖြစ်သည်။

အုမရ် ဗင်န် ခသ်သွားဗ်(ရဿွိယလ္လာဟုအန်ဟု)က ဆင့်ပြန်ခဲ့သည်။ တမန်တော်မြတ်
(ဆွလ္လလ္လာဟုအလိုင်ဟိဝစလ္လမ်)မိန့်ကြားတော်မူခဲ့သည်။ ဧကန်အမှန်ပင်

အမလ်လုပ်ဆောင်ချက်များသည် ရည်စူးချက်များအပေါ်တွင် မူတည်သည်။ လူတိုင်းသည်
မိမိရည်စူးခဲ့သည့် အရာကိုသာရရှိမည်ဖြစ်သည်။ ထို့ကြောင့် အကြင်သူ၏ ဟိဂျ်ရသ်

နေရပ်စွန့်ခွာရွှေ့ပြောင်းခြင်းသည် အလ္လာဟ်အရှင်မြတ်နှင့် အရှင်မြတ်၏
ရစူလ်တမန်တော်အတွက် ဖြစ်ခဲ့လျှင် ထိုသူ၏ဟိဂျ်ရသ်

နေရပ်စွန့်ခွာရွှေ့ပြောင်းခြင်းသည် အလ္လာဟ်အရှင်မြတ်နှင့် အရှင်မြတ်၏
ရစူလ်တမန်တော်အတွက် ဖြစ်မည်။ ထို့ပြင် အကြင်သူ၏ ဟိဂျ်ရသ်

နေရပ်စွန့်ခွာရွှေ့ပြောင်းခြင်းသည် လောကီ (အကျိုး)ရရှိရန်အတွက် သို့မဟုတ်
အမျိုးသမီးတစ်ဦးအား ထိမ်းမြားရန်အတွက် ဖြစ်ခဲ့မည်ဆိုလျှင် ထိုသူ၏ ဟိဂ်ျရသ် နေရပ်
စွန့်ခွာရွှေ့ပြောင်းခြင်းသည် ၎င်းသူစွန့်ခွာရွှေ့ပြောင်းခဲ့သည့် အရာအတွက်ပင်

ဖြစ်လိမ့်မည်။
[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်းနှင့် မွတ်စ်လင်မ်ကျမ်း။]

ဤဟဒီးဆ်တော်သည်  ကြီးကျယ်ပြီး  အရေးပါသော  ဟဒီးဆ်တော်တစ်ပုဒ်ဖြစ်သည်။
အချို့ပညာရှင်များက  ထိုဟဒီးဆ်တော်ကို  အစ္စလာမ်သာသနာ၏သုံးပုံတစ်ပုံဖြစ်သည်ဟု
ယူဆကြသည်။  သို့ဖြစ်ပေရာ  မုအ်မင်န်  သက်ဝင်ယုံကြည်သူသည်  သူ၏  ရည်စူးချက်နှင့်
ထိုရည်စူးချက်  မှန်ကန်မှုအတိုင်းအတာပေါ်မူတည်၍  အကျိုးရရှိမည်ဖြစ်သည်။  ထို့ပြင်
အကြင်သူ၏  အအ်မာလ်  ကျင့်ဆောင်မှုများသည်  အလ္လာဟ်အရှင်မြတ်အတွက်သာ  သီးသန့်ဖြစ်ပြီး
စွန္နသ်တော်နှင့်  ကိုက်ညီပါက  ထိုကောင်းမှုသည်  နည်းပါးလျှင်လည်း
လက်ခံသဘောတူခြင်းခံရမည်ဖြစ်သည်။  အကြင်သူ၏  အအ်မာလ်  ကျင့်ဆောင်မှုများသည်
အလ္လာဟ်အရှင်မြတ်အတွက်  သီးသန့်မဟုတ်ဘဲ  လူတို့အားပြစားရန်အတွက်ဖြစ်ပါက
ထိုကျင့်ဆောင်မှုများသည်  မည်မျှပင်  ကြီးကျယ်၍  များပြားနေသည်ဖြစ်စေ
လက်ခံသဘောတူခြင်းခံရမည်  မဟုတ်ပေ၊  အမလ်ကျင့်ဆောင်မှုတိုင်းအား  အလ္လာဟ်အရှင်မြတ်၏
ကျေနပ်နှစ်သက်မှုရရန်အတွက်  ရည်ရွယ်ခြင်း  မဟုတ်ဘဲ  အခြားအတွက်ဖြစ်ခဲ့လျှင်
ထိုရည်ရွယ်လိုက်သည့်အရာသည်  အမျိုးသမီးတစ်ဦးဖြစ်စေ  သို့မဟုတ်  ဥစ္စာပစ္စည်းဖြစ်စေ
သို့မဟုတ်  ဂုဏ်သိက္ခာဖြစ်စေ  သို့မဟုတ်  အခြားလောကီ  ရေးရာကိစ္စ  ဖြစ်စေ
အတူတူပင်ဖြစ်ပြီး  ပယ်ချခြင်းခံရမည်သာဖြစ်သည်။  အလ္လာဟ်အရှင်မြတ်သည်  ယင်းလုပ်ရပ်အား
လ က ် ခ ံ သ ဘ ေ ာ တ ူ မ ည ်  မ ဟ ု တ ် ပ ေ ။  သ ိ ု ့ ဖ ြ စ ် ၍  အ မ လ ် က ျ င ့ ် ဆ ေ ာ င ် မ ှ ု မ ျ ာ း
လက်ခံသဘောတူခြင်းခံရရန်အတွက်  စည်းကမ်းချက်  (၂)  ချက်ရှိသည်။၎င်းတို့မှာ-
(၁)ထိုအမလ်ကျင့်ဆောင်မှုသည်  အလ္လာဟ်အရှင်မြတ်အတွက်  သီးသန့်ဖြစ်ရမည်။  (၂)
အလ္လာဟ်အရှင်မြတ်၏ရစူလ်တမန်တော်  (ဆွလ္လလ္လာဟုအလိုင်ဟိဝစလ္လမ်)၏  လမ်းညွှန်မှု
(စွန္နဟ်)နှင့်အညီဖြစ်ရမည်။

